
Safaniyah

1Zail men Rab ka wuh kalam gqalamband hai jo
Safaniyah bin Kushi bin Jidaliyah bin Amariyah
bin Hizqiyah par nazil hua. Us waqt Yusiyah bin
Amun Yahudah ka badshah tha.

2 Rab farmata hai, “Main ru-e-zamin par
se sab kuchh mita dalanga, 3 insan-o-haiwan,
parindon, machhliyon, thokar khilane wali
chizon aur bedinon ko. Tab zamin par insan
ka nam-o-nishan tak nahin rahega.” Yih Rab ka
farman hai.

4 “Yahudah aur Yarushalam ke tamam
bashindon par mer1 saza nazil hogi. Bal Dewata

ki jitnI bh1 butparasti ab tak rah ga1 hai use nest-
o-nabud kar doanga. Na butparast pujariyon ka
nam-o-nishan rahega, > na un ka jo chhaton par
suraj, chand balki asman ke pure lashkar ko
sijda karte hain, jo Rab ki qasam khane ke sath
sath Milkiom Dewata ki bhi qasam khate hain.
6Jo Rab ki pairawi chhor kar na use talash karte,
na us ki marzi dariyaft karte hain wuh sab ke
sab tabah ho jaenge.

7 Ab Rab Qadir-e-mutlaq ke samne khamosh
ho jao, kyonki Rab ka din qarib hi hai. Rab
ne is ke lie zabah ki qurbani taiyar karke apne
mehmanon ko makhsus-o-muqgaddas kar diya
hai.” 8Rab farmata hai, “Jis din main yih qurbani
charhainga us din buzurgon, shahzadon aur
ajnabi libas pahnane walon ko saza dunga. 9 Us



Safaniyah 1:10 ii Safaniyah 1:17

din main un par saza nazil karanga jo tawah-
humparast1 ke bais dahliz par qadam rakhne se
gurez karte hain, jo apne malik ke ghar ko zulm
aur fareb se bhar dete hain.”

10 Rab farmata hai, “Us din Machhli ke
Darwaze se zor ki chikhen, Nae Shahr se ah-
o-zarl aur pahariyon se karaktl awazen sunail
dengl. 11 Ai maktls muhalle ke bashindo,
wawaila karo, kyonki tumhare tamam tajir
halak ho jaenge. Wahan ke jitne bhi saudagar
chandi tolte hain wuh nest-o-nabud ho jaenge.

12 Tab main charagh le kar Yartushalam ke
kone kone men un ka khoj lagaunga jo is waqt
bare aram se baithe hain, khah halat kitne bure
kyon na hon. Main un se nipat linga jo sochte
hain, ‘Rab kuchh nahin karega, na achchha kam
aur na bura.’ 13 Aise logon ka mal 1at liya jaega,
un ke ghar mismar ho jaenge. Wuh nae makan
tamir to karenge lekin un men rahenge nahin,
angur ke bagh lagaenge lekin un ki mai pienge
nahin.”

14 Rab ka azim din qarib hi hai, wuh barl tezi
se ham par nazil ho raha hai. Suno! Wuh din
talkh hoga. Halat aise honge ki bahadur fauji
bhi chikh kar madad ke lie pukarenge. 15 Rab
ka pura ghazab nazil hoga, aur log pareshani
aur musibat men mubtala rahenge. Har taraf
tabahi-o-barbadi, har taraf andhera hi andhera,
har taraf ghane badal chhae rahenge. 16 Us
din dushman narsinga phunk kar aur jang ke
nare laga kar qgilaband shahron aur burjon par
tat parega. 17 Rab farmata hai, “Chunki logon
ne mera gunah kiya hai is lie main un ko baril

muslbat men uljha danga. Wuh andhon ki tarah
tatol tatol kar idhar-udhar phirenge, un ka khan
khak ki tarah giraya jaegd aur un ki nashen
gobar ki tarah zamin par phainki jaengi.” 18 Jab
Rab ka ghazab nazil hoga to na un ka sona, na
chand1 unhen bacha sakegl. Us ki ghairat pure
mulk ko ag ki tarah bhasm kar degi. Wuh mulk
ke tamam bashindon ko halak karega, han un
ka anjam haulnak hoga.

2

Hosh men Ao!

1 Ai behaya qaum, jama ho kar haziri ke lie
kharit ho ja, 2is se pahle ki muqarrara din a kar
tujhe bhuse ki tarah ura le jae. Aisa na ho ki
tum Rab ke sakht ghusse ka nishana ban jao, ki
Rab ka ghazabnak din tum par nazil ho jae.

3 Ai mulk ke tamam farotano, ai us ke ahkam
par amal karne walo, Rab ko talash karo!
Rastbazi ke talib ho, halim1 dhindo. Shayad
tum us din Rab ke ghazab se bach jao. *

Israil ke Dushmanon ka Anjam

4 Ghazza ko chhor diya jaega, Askqalin wiran-
o-sunsan ho jaega. Dopahar ke waqt hi Ashduad
ke bashindon ko nikala jaega, Aqrun ko jar se
ukhara jaega. 5 Krete se a1 hui gaum par afsos jo
bare men farmata hai, “Ai Filistiyon ki sarzamin,
al Mulk-e-Kanan, main tujhe tabah karunga, ek
bhi bagl nahin rahega.” ¢ Tab yih sahill ilaga

* 2:3 Lafzi tarjuma: chhupe rah sako.

charane ke lie istemal hoga, aur charwahe us
men apni bher-bakriyon ke lie bare bana lenge.
7 Mulk Yahudah ke gharane ke bache huon ke
gabze men aega, aur wuhi wahan charenge,
wuhi sham ke waqt Askqalun ke gharon men
aram karenge. Kyonki Rab un ka Khuda un ki
dekh-bhal karega, wuhi unhen bahal karega.

8 “Main ne Moabiyon ki lan-tan aur Am-
moniyon ki ihanat par ghaur kiya hai. Unhon
ne mer1 gaum ki ruswai aur us ke mulk ke khilaf
bari1 barl baten ki hain.” 91Is lie Rabbul-afwaj jo
Israil ka Khuda hai farmata hai, “Mer1 hayat ki
gasam, Moab aur Ammon ke ilage Sadum aur
Amaura ki manind ban jaenge. Un men khudrau
paude aur namak ke garhe hi pae jaenge, aur
wuh abad tak wiran-o-sunsan rahenge. Tab
merl qaum ka bacha hua hissa unhen lat kar un
ki zamin par qabza kar lega.”

10 Yih1 un ke takabbur ka ajr hoga. Kyonki
unhon ne Rabbul-afwaj ki gaum ko lan-tan karke
qaum ke khilaf bar1 barl baten ki hain. 11 Jab
Rab mulk ke tamam dewataon ko tabah karega
to un ke rongte khare ho jaenge. Tamam sahili
ilagon ki agwam us ke samne jhuk jaengi, har
ek apne apne maqgam par use sijda karega.

12 Rab farmata hai, “Ai Ethopiya ke bashindo,
merl talwar tumhen bhi mar dalegi.”

13Wuh apna hath shimal ki taraf bhi barha kar
Asur ko tabah karega. Ninwa wiran-o-sunsan ho
kar registan jaisa khushk ho jaega. 14 Shahr ke
bich men rewar aur digar kal qism ke janwar
aram karenge. Dashti ullu aur kharpusht us
ke tute-phute satinon men basera karenge,



Safaniyah 2:15 v Safaniyah 3:6

aur jangli janwaron ki chikhen khirkiyon men
se gunjengl. Gharon ki dahlizen malbe ke
dheron men chhupi rahengi jabki un ki deodar
ki lakari har guzarne wale ko dikhai deg1. 15 Yihi
us khushbash shahr ka anjam hoga jo pahle
itn1 hifazat se basta tha aur jo dil men kahta
tha, “Main hi hun, mere siwa kol aur hai hi
nahin.” Ainda wuh registan hoga, aisi jagah
jahan janwar hi aram karenge. Har musafir
“Tauba tauba” kah kar wahan se guzarega.

3

Yartuishalam ka Anjam

1Us sarkash, napak aur zalim shahr par afsos
jo Yarushalam kahlata hai. 2 Na wuh sunt],
na tarbiyat qabul karta hai. Na wuh Rab par
bharosa rakhta, na apne Khuda ke qarib ata hai.
3 Jo buzurg us ke bich men hain wuh daharte
hue sherbabar hain. Us ke gazi sham ke waqt
bhuke phirne wale bherl'e hain jo tult-e-subah
tak shikar ki ek haddi tak nahin chhorte. 4 Us
ke nabi1 gustakh aur ghaddar hain. Us ke imam
maqdis ki behurmatl aur sharlat se ziyadati
karte hain.

5 Lekin Rab bhi shahr ke bich men hai, aur
wuh rast hai, wuh be'insafi nahin karta. Subah
basubah wuh apna insaf qaym rakhta hai, ham

kabhi us se mahrim nahin rahte. Lekin bedin
sharm se wagqif hi nahin hota.

6 Rab farmata hai, “Main ne qaumon ko nest-
o-nabud kar diya hai. Un ke qile tabah, un ki
galiyan sunsan hain. Ab un men se kol nahin
guzarta. Un ke shahr itne barbad hain ki ko1l

bhi un men nahin rahta. 7 Main bola, ‘Beshak
Yarushalam mera khauf man kar mer1 tarbiyat

gabul karega. Kyonki kya zarurat hai ki us
ki rihaishgah mit jae aur merl tamam sazaen
us par nazil ho jaen.” Lekin us ke bashinde
mazld josh ke sath apni burl harkaton men lag
gae.” 8 Chunanche Rab farmata hai, “Ab mere
intazar men raho, us din ke intazar men jab main
shikar karne ke lie uthanga. * Kyonki main ne
aqwam ko jama karne ka faisla kiya hai. Main
mamalik ko ikattha karke un par apna ghazab
nazil karinga. Tab wuh mere sakht gahr ka
nishana ban jaenge, purl duniya mer1 ghairat
ki ag se bhasm ho jaeql.
Israil ke lie Nat Ummid

9 Lekin is ke bad main aqwam ke honton ko
pak-saf karunga taki wuh ainda Rab ka nam le
kar ibadat karen, ki wuh shana bashana khari
ho kar merl khidmat karen. 10 Us waqt mere
parastar, merl muntashir hui qaum Ethopiya ke
dariyaon ke par se bhi a kar mujhe qurbaniyan
pesh karegl.

11 Ai Siyyln Betl, us din tujhe sharmsar nahin
hona parega halanki td ne mujh se bewafa ho
kar nihayat bure kam kie hain. Kyonki main
tere darmiyan se tere mutakabbir shekhibazon
ko nikalanga. Ainda td mere muqaddas pahar
par maghriar nahin hogi. 12 Main tujh men
sirf qaum ke gharibon aur zaruratmandon ko
chhorunga, un sab ko jo Rab ke nam men panah
lenge. 13 Israil ka yih bacha hua hissa na ghalat

* 3:8 Ek aur mumkina tarjuma: gawahi dene ke lie.

kam karega, na jhut bolegda. Un ki zaban par
fareb nahin hoga. Tab wuh bheron ki tarah
charagah men charenge aur aram Kkarenge.
Unhen darane wala kol nahin hoga.”

14 Ai Siyyun Betl, khushi ke nare laga! Ai
Israil, khushi mana! Al Yarushalam Bet],
shadman ho, pure dil se shadiyana baja.
15 Kyonki Rab ne terl saza mita kar tere dushman
ko bhaga diya hai. Rab jo Israil ka Badshah hai
tere darmiyan hi hai. Ainda tujhe kisi nugsan se
darne ki zarurat nahin hogl.

16 Us din log Yarushalam se kahenge, “Ai
Siyyun, mat darna! Hausla na har, tere
hath dhile na hon. 17 Rab tera Khuda tere
darmiyan hai, tera pahalwan tujhe najat dega.
Wuh shadman ho kar terl khushi manaega.
Us ki muhabbat tere qusur ka zikr hi nahin
karegl balki wuh tujh se intahai khush ho kar
shadiyana bajaega.”

18 Rab farmata hai, “Main id ko tark karne
walon ko tujh se dur kar danga, kyonki wuh ter1
ruswai ka bais the. 19 Main un se bhi nipat linga
jo tujhe kuchal rahe hain. Jo langarata hai use
main bachatnga, jo muntashir hain unhen jama
karunga. Jis mulk men bhi un ki ruswai hui
wahan main un ki tarif aur ehtiram karaunga.
20 Us waqt main tumhen jama karke watan
men wapas lainga. Main tumhare dekhte
dekhte tumhen bahal karinga aur duniya ki
tamam aqwam men tumhari tarif aur ehtiram
karaiunga.” Yih Rab ka farman hai.

